
           

Communications 2009-20-C 

ᐱᕙᓪᓕᐊᔪᑦ ᑐᓴᕋᑦᓴᑦ 
 
ᓵᓚᓕᒥᓃᑦ ᓇᓗᓇᐃᖅᑕᐅᔪᑦ ᓄᓇᕗᑦ ᐊᕐᕌᒍᓂᒃ ᖁᓕᓂᒃ ᓇᓪᓕᐅᓂᖅᓯᐅᖅᑎᓪᓗᒍ 

ᓴᓇᑐᓂᕐᒧᑦ ᐱᓕᐅᑎᑎᑕᐅᓚᐅᖅᑐᓂ 
 

ᐃᖃᓗᐃᑦ, ᓄᓇᕗᑦ (ᐃᐳᕈ 17, 2009) – ᓗᐃ ᑕᐹᕐᔪᒃ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, 
ᐅᖃᐅᓯᖃᖅᓯᒪᓕᖅᑐᑦ ᓵᓚᖃᓚᐅᖅᑐᓂᒃ ᓄᓇᕗᑦ ᐊᕐᕌᒍᓂᒃ ᖁᓕᓂᒃ ᓇᓪᓕᐅᓂᖅᓯᐅᕐᓂᖓᓄᑦ 10 
ᒥᓂᑦᓯᓂᒃ ᓴᓇᑐᓂᕐᒧᑦ ᐱᓕᐅᑎᑎᑕᐅᔪᓂ ᓴᖅᑭᔮᖅᑎᑦᓯᓪᓗᑎᒃ ᖃᓄᑎᒋ ᓄᓇᕗᑦ ᐊᓯᔾᔨᖅᓯᒪᓕᕐᒪᖔᖅ 
ᐊᕐᕌᒎᓯᒪᔪᓂ ᖁᓕᓂᒃ. 
 

“ᖁᕕᐊᑦᑐᖓ ᐱᓕᐅᑎᖃᑕᐅᓚᐅᖅᑐᓂᒃ, ᖁᕕᐊᓲᑎᖃᖅᑐᑎᒃ ᐊᕐᕌᒍᓂᒃ ᖁᓕᓂᒃ 
ᓇᓪᓕᐅᓂᖅᓯᐅᕈᑕᐅᑎᓪᓗᒍ ᓄᓇᕗᑦ ᐱᙳᖅᑎᑕᐅᓚᐅᖅᓯᒪᓂᖓᓂᒃ,” ᐅᖃᖅᓯᒪᔪᖅ ᒥᓂᔅᑕ ᑕᐹᕐᔪᒃ. 
“ᓄᓇᕗᒻᒥ ᐃᓕᓐᓂᐊᖅᑏᑦ ᑐᑭᓯᐅᒪᓪᓚᕆᑦᑐᑦ ᐱᒻᒪᕆᐅᓂᖓᓂᒃ ᑐᙵᕕᖃᕐᓂᖓ ᓄᓇᕗᑦ ᖃᓄᑎᒋᓗ 
ᐱᕈᖅᓯᒪᓂᑦᑎᓐᓂᒃ ᐃᓅᖃᑎᒌᑦᑐᑕ.” 
 

9 ᓵᓚᖃᓚᐅᖅᑐᑦ ᓴᓇᑐᓂᕐᒧᑦ ᐱᓕᐅᑎᖃᑕᐅᔪᑦ: ᐃᓕᓐᓂᐊᖅᑏᑦ ᑲᑎᒪᔨᖏᑦ ᐊᒻᒪᓗ ᑕᐃᓴᓐ ᐊᖕᓇᑦᓯᐊᒃ 
ᐅᓛᔪᒃ ᒥᑭᔫᑕᐅᓂᖅᓴᐃᑦ ᐃᓕᓐᓂᐊᕐᕕᖓᓂᒃ ᒥᑦᑎᒪᑕᓕᒻᒥ, ᑐᕙᐃ ᓄᑕᕋᕆᐊᖅ ᐊᑕᒍᑦᑖᓗᒃ 
ᐃᓕᓐᓂᐊᕐᕕᐊᓗᒻᒥᒃ ᐃᒡᓗᓕᒻᒥ, ᓖ ᑕᐃᓗ ᕋᐃᑦᓱ ᐊᕐᓇᒻᒪᒃᑎᖅ ᒥᑭᔫᑕᐅᓂᖅᓴᐃᑦ ᐃᓕᓐᓂᐊᕐᕕᒻᒥᒃ 
ᖃᒪᓂᑦᑐᐊᕐᒥ, ᔪᓕᐊᑦ ᑯᐸᒃ ᓴᐃᒪ ᐊᓚᐃᑦᑐᖅ ᐃᓕᓐᓂᐊᕐᕕᖓᓂᒃ ᑲᖏᖅᖠᓂᕐᒥ, ᓘᒃ ᒪᒃᑭᒐᒃ ᓕᐅ ᐅᓴᒃ 
ᒥᑭᔫᑕᐅᓂᖅᓴᐃᑦ ᐃᓕᓐᓂᐊᕐᕕᖓᓂᒃ ᑲᖏᖅᖠᓂᕐᒥ, ᒫᓖᓐ ᓴᒦ ᕿᑎᕐᖠᖅ ᐃᓕᓐᓂᐊᕐᕕᖓᓂᒃ ᐊᕐᕕᐊᓂ, 
ᑯᕆᔅᑐᓪ ᑯᒪᒃ ᓕᕙᐃ ᐊᖕᒪᒃ ᒥᑭᔫᑕᐅᓂᖅᓴᐃᑦ ᐃᓕᓐᓂᐊᕐᕕᖓᓂᒃ ᐊᕐᕕᐊᓂ ᐊᒻᒪᓗ ᐄᔅᓕᓐ ᐴᓪᑦ ᔨᒥ 
ᕼᐃᑯᒃ ᐃᓕᕼᐊᒃᕕᖓᓂᒃ ᖁᕐᓗᖅᑑᒥ. 
 

ᑭᒡᒐᖅᑐᐃᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂᒃ ᕿᒥᕐᕈᓚᐅᖅᑐᑦ 150 ᐅᖓᑖᓃᑦᑐᓂᒃ ᐱᓕᐅᑎᖃᑕᐅᒍᑕᐅᔪᓂᒃ. 
“ᓂᕈᐊᖅᓯᒐᓱᐊᕐᓂᖅ ᑐᓂᔭᐅᓯᒪᔪᓂᒃ ᐱᐅᔪᒻᒪᕆᐅᓚᐅᖅᑐᖅ,” ᐅᖃᖅᓯᒪᔪᖅ ᒥᓂᔅᑕᐅᑉ ᑐᒡᓕᐊᑕ 
ᐃᑲᔪᖅᑎᖓ ᐲᑕ ᒌᑭ. “ᐃᓕᓐᓂᐊᖅᑎᕗᑦ ᓴᖅᑭᔮᖅᑎᑦᓯᓯᒪᔪᑦ ᖃᐅᔨᒪᔭᖃᑦᓯᐊᕐᓂᕐᒥᓂᒃ ᓄᓇᕗᒻᒥ 
ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᓪᓗ - ᑕᕐᕆᔮᑦᓴᓕᐊᒥᓃᑦ ᑖᓂᓯᖅᑐᑦ ᐃᓱᒪᒋᔭᐅᔪᓪᓗ ᓄᑖᓂᒃ 
ᓇᓗᓇᐃᒃᑯᑕᑦᓴᓂᒃ ᓄᓇᕗᒻᒧᑦ ᐊᔾᔨᒌᖏᑦᑑᑎᒻᒪᕆᐅᓪᓗᑎᓪᓗ ᑭᓱᑐᐃᓐᓇᐃᑦ ᑎᑎᖅᑐᒐᖅᓯᒪᔪᑦ. ᖁᕕᐊᑦᑐᖓ 
ᑕᑯᒍᓐᓇᓚᐅᕋᒃᑭᑦ ᑕᒪᒃᑯᐊ ᐊᑦᓱᕉᑎᒥᓂᖏᑦ ᒪᒃᑯᑦᑐᖁᑎᑦᑕ.” 
 

ᐊᑐᓂᑦ ᓵᓚᖃᖃᑕᐅᓚᐅᖅᑐᑦ ᐱᑖᕐᓂᐊᖅᑐᑦ ᑐᓴᕋᓐᓈᕈᑎᒥᒃ iPod ᑎᑎᕋᕐᕕᐅᓯᒪᔪᒥᒃ “ᐃᐱᒍᓱᑦᑐᑦ 
ᓄᓇᕗᒻᒥᐅᑦ!” ᓯᑕᒪᐅᓕᖓᓪᓗᑎᒃ ᓄᓇᕗᒻᒥ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᖏᓐᓂᒃ. ᐅᓛᔪᒃ ᒥᑭᔫᑕᐅᓂᖅᓴᓄᑦ 
ᐃᓕᓐᓂᐊᕐᕕᒃ ᒥᑦᑎᒪᑕᓕᒻᒥ, ᓕᓚᐃ ᐊᖕᒪᒃ ᒥᑭᔫᑕᐅᓂᖅᓴᓄᑦ ᐃᓕᓐᓂᐊᕐᕕᒃ ᐊᕐᕕᐊᓂ ᐊᒻᒪᓗ ᖁᖅᓲᓐ 
ᐃᓕᕼᐊᒃᕕᒃ ᐅᖅᓱᖅᑑᒥ ᓄᑖᓂᒃ ᖃᕆᓴᐅᔭᖅᑖᖅᑎᑕᐅᓂᐊᕐᒥᔪᑦ> ᐃᓕᓐᓂᐊᕐᕕᓕᒫᑦ ᐃᓚᐅᖃᑕᐅᓚᐅᖅᑐᑦ 
ᐱᓕᐅᑎᑎᑕᐅᔪᓂ ᐊᑎᖏᑦ ᐴᖅᑕᐅᓚᐅᖅᑐᑦ ᐊᒧᔭᐅᓂᐊᖅᑐᓄᑦ, ᐊᑐᓂᑦ ᐊᑕᐅᓯᕐᒥᒃ ᓵᓚᖃᖅᑐᖃᖅᑐᓂ 
ᐊᕕᑦᑐᖅᓯᒪᓂᐅᔪᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ: 
ᑲᑐᕇᓇ ᒪᒃᓚᐅᑦ 
ᑐᓴᕋᑦᓴᓕᕆᓂᕐᒧᑦ ᐊᐅᓚᑦᓯᔨ, ᐃᓕᓐᓂᐊᕐᓂᓕᕆᔨᒃᑯᑦ 

 (867) 975.5624  (867) 975.5605  cmacleod@gov.nu.ca 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

